
Waa maxay rabshadaha qoyska? 

Rabshadaha qoyska: 

• waa marka qof loo tixgaliyo inay yihiin xubin qoyska ka mid ah (oo ay ku jiraan lammaane, lammaane 

hore ama xubin qoyska ka mid ah) uu isticmaalo hanjabaad, xakameyn ama dabeecad qallafsan oo 

qofka (qof weyn ama ilmo) dareensiinaya cabsi ama inay naftooda u baqaan ama u baqaan qof kale  

• waxay noqon kartaa mid jir, shucuur, dhaqaale, galmo, maskaxeed ama aflagaado ah 

• waxay ku lug yeelan karaan dhaqamo badan oo dhibaatooyin leh isla markaasna xunxun.  

Rabshadaha qoyska marnaba maaha wax wanaagsan.  

Sideen ku heli karaa taageero? 

Haddii ay jirto xaalad degdeg ah, oo aad u baahan tahay gargaar degdeg ah, wac nambarka saddexda 

ebar ah (000). 

Haddii aysan ahayn xaalad degdeg ah laakiin aad u baahan tahay gargaar, kawac Safe Steps 1800 015 

188. Safe Steps waxay furan yihiin 24 saacadood maalintii, todobada maalmood ee asbuuca, maalin 

kasta oo sanadka ah.  

Sharciga rabshadaha qoyska 

Qorshaha Wadaagista Macluumaadka Rabshadaha Ilmaha iyo 
Qoyska (Child and Family Violence Information Sharing Schemes) 

Victoria waxaa ka jira sharciyo u fududeeya ururada iyo adeegyada inay wadaagaan macluumaadka si 

qoysaska iyo bulshada loo badbaadiyo.  

Qorshaha Wadaagista Macluumaadka Ilmaha wuxuu u oggolaanayaa in hay'adaha iyo adeegyada la 

ansixiyey ay wadaagaan macluumaadka si kor loogu qaado nabadqabka ama badbaadada carruurta. 

Qorshaha Wadaagga Macluumaadka Rabshadaha Qoyska wuxuu u oggolaanayaa hay'adaha iyo 

adeegyada la oggol yahay inay wadaagaan macluumaadka si loo qiimeeyo loona maareeyo khatarta 

rabshadaha qoyska ee carruurta iyo dadka waaweyn. 

Qorshashan waxaa lagu fuliyey Qiimaynta Khatarta Hay'adaha Kala-Duwan ee Rabshadaha Qoyska iyo 

Maaraynta Qaabdhismeedka - (MARAM).  

MARAM 

MARAM waxay caawisaa ururada iyo adeegyada si ay u aqoonsadaan, u qiimeeyaan una maamulaan 

khatarta rabshadaha qoyska. 

MARAM waxa ay: 

• kor u qaadi doontaa badbaadada iyo nabadqabka dadka ku nool Victoria 

• ka caawin doonaan adeeg bixiyeyaashu inay si wanaagsan u wada shaqeeyaan si loo xaqiijiyo 

nabadqabka qoysaska 

• abuuraan in si wadajir ah loo fahmo rabshadaha qoyska 

• ka caawimaan dad badan helitaanka taageerooyinka. 

Yaa wadaagi kara macluumaadka? 

Dadka iyo adeegyada wadaagi kara macluumaadka waxaa ka mid ah:  

• dhakhaatiirta iyo kalkaaliyayaasha 

• shaqaalaha ambalaasta  

• caafimaadka hooyada iyo dhallaanka 

• isbitaalada  

• iskuulada  

• xarumaha xanaanada caruurta 

• guryaha bulshada iyo ururada caafimaadka bulshada 

• ilaalinta carruurta (child protection) 

• guriyeynta, iyada oo loo sii marayo Waaxda Qoyska ee Caddaaladda iyo Guriyeynta  

• booliiska 

• maxkamadaha. 

Macluumaad dheeraad ah  

Wixii macluumaad dheeraad ah oo ku saabsan MARAM iyo nidaamyada wadaagista macluumaadka, 

booqo Wadaagista macluumaadka iyo dib u habaynta MARAM <www.infosharing.vic.gov.au>. 

Si aad ugu hesho daabacaadan qaab la geli karo iimayl u dir kooxda fulinta iyo Xog Wadaagista 

MARAM <infosharing@dffh.vic.gov.au>  

Waxaa laga heli karaa Qiimaynta khatarta hay'adaha badan ee rabshadaha qoyska iyo qaabka maamulka - (Family 

violence multi-agency risk assessment and management framework - DFFH) Adeeg Bixiyeyaasha 

<https://providers.dffh.vic.gov.au/family-violence-risk-assessment-and-risk-management-framework> 

